Сәрдекбаш авыл җирлегененең 2015нче ел нәтиҗәләре буенча отчеты
Сәрдекбаш авыл җирлегенә 7 авылкерә, 360 хуҗалыкка  1358 кеше исәпләнелә.

Авылларда яшәүче халыкка 11 кибет,шуның икесе 2015 нче елда ачылды, 1 мәдәният йорты, 4 клуб, 3 китапханә, 3 медпункт хезмәт күрсәтә. 

96 укучысы булган 1 урта;11 укучысы булганТырыш һәм 16 укучысы булган Яңа Сәрдек башлангыч мәктәпләре балаларга  белем бирә. Сәрдекбаш  балалар бакчасында 19 бала тәрбияләнә.Мэктэпкэчэ кече яшьтэ72 бала усеп килэ.

Сәрдекбаш урта мәктәбендә тирән белемле,үз эшләренең осталары булган укытучылар укыта.Ныклы белем бирүдән тыш,мәктәптә балаларны спортка тарту өстендә дә максатчан эш алып баралар.Укучыларыбыз район, республика күләмендә үткәрелгән төрле ярышларда актив катнашалар.Теннис, чаңгы,хоккей буенча призлы урыннар белән горурлана алабыз. Сәрдекбаш мәктәбе территориясендә һәм Яңа Сәрдек авылында урнашкан хоккей мәйданчыгы уңышлы гына эшләп килә. Авылларыбызда дөрес,сәламәт яшәү рәвеше алып барыр өчен барлык шартлар да тудырылган.

Мәдәният йортлары хезмәткәрләре белән  ел әйләнәсендә төрле бәйрәм чаралары планлы рәвештә үткәрелә,һәрберсен җирле халыкка үзенчәлекле итеп күрсәтергә,халык күңелендә матур уй-теләкләр тудырырга тырышабыз.Сәрдекбаш мәдәният йортында эшләп килүче “Сүнмәс дәрт”ансамбленең быел 1 еллык туган көннәре булып узды,аны бик матур концерт программасы белән билгеләп үттек.

    Соңгы елларда ябылып торган  Каенлык авылы клубы да  быел үзенең эшчәнлеген башлап җибәрә алды.

2015 нче ел Татарстанда парк һәм скверлар елы буларак игълан ителгән иде.Бу уңайдан да җирлектә шактый чаралар үткәрелде. Иң  зур эш - Югары Китәк авылының чишмә буенда бөя бөялде һәм ял итү урыны булдырылды.Бу эшне эшмәкәр Гарифуллин Илхам абый башкарып чыкты.

 Безнең авыл Җирлеге үзенең тырыш,булган халкы белән генә түгел,ә дини яктан да алга киткән җирлек булып санала.Җирлектә 6 мәчет бар.Һәр авылның мәчетендә дини гыйлем алу оештырылган. Бүгенге көндә җомга намазларына олылар  белән бергә яшьләр дә бик теләп йөриләр.Мәчетләрдә бик күркәм генә мәүлид ашлары уздырылды.

Сәрдекбаш авылы мәчетендә халык һәм спонсорлар ярдәме белән мәчетнең түбәсе төсле профнастил белән алыштырылды һәм  пластик тәрәзәләр куелды.

Уразай авылы мәчетенең мәдрәсә белән котельная өлеше якташыбыз Фахриев Әхмәтмөнзил абый ярдәмендә төсле калай белән тышланып куелды.

Быел Җиңүнең 70 еллык уңаеннан бик күп кенә чаралар булды.Җирлегебездә барлыгы 2 сугыш һәм 56 тыл ветераны бар. Март аенда барлык тыл ветераннарын һәм сугыш инвалидларын кунакка чакырып медаль тапшырдык.Бәйрәм хөрмәтенә республикабыз Президентының әзерләгән бүләкләрен һәм котлау открыткаларын тапшырдык.

Терроризм һәм экстремизм җәмәгатьчелеккә үтеп керү сәбәпле,2015 нче елда халык иминлегенә аеруча зур басым ясала.Барлык учреждениеләрдә һәм объектларда  терроризмны булдырмау һәм гадәттән тыш хәлләр вакытында хәрәкәт итү турындагы белешмәләр буенча инструкция үткәрелде.Дежур графиклары һәм  килгән кешеләрне исәпкә алу журналлары яңартылды, булдырылды.

Мәктәпләрдә,китапханәләрдә “Терроризмга каршы барыйк”, ”Экстремизм кармагына эләкмик” дип аталган төрле чаралар уздырылды.Югары сыйныф укучылары һәм яшьләр белән һәрвакытта элемтәдә торыла,алар белән даими төрле темага әңгәмәләр үткәрелә.

Сәрдекбаш авыл җирлеге буенча буш торган хуҗалыклар,ялгыз гына яшәүче өлкән яшьтәгеләр исемлеге барланды.Барлык авыл халкыннан килгән-киткән, шулай ук үзебезнең арадан шикле күренгән кешеләргә һәм шикле предметларга карата аеруча уяу булулары соралды.

Сәрдекбаш авыл җирлеге халкы уз тырышлыгы нәтиҗәсендә яхшы дәрәҗәдә көн күрә. Халык бәрәңге,суган һәм башка төрле яшелчә устерә, ит җитештерә, сөт сата, итек түшәп итек баса.Шәхси эшмәкәрлек белән шөгыльләнүчеләр арта.Җир алып эшләүче 23 фермер хуҗалыгы һәм пай җирләрен алып эшләүче шәхси хуҗалыклар бар.Аларның 1350 гектарга якын җирләрендә печән чәчелә,бәрәңге үстерелә һәм иген игелә.

Бугенгесе көндэ шәхси хуҗалыкларда якынча 877 баш  мөгезле эре терлек, шуларның  377 се савым сыер,1069 баш сарык һәм кәҗә, 147 баш умарта исәпләнелә.Хужалыкларда 20 000 ц.дан артык сөт һәм 13 500 ц.ит җитештерелде.

Сәрдекбаш авыл җирлеге  мал саннары буенча районда һәм Республика да инде шактый еллар алдынгылар рәтендә.Республика күләмендә уздырылган конкурста быел Каенлык авылыннан  Шәймарданова Зөлфирә апа хуҗалыгы“иң яхшы шәхси хуҗалык“ номинациясендә җиңүче булып табылды һәм 50  мең сумлык сертификат белән бүләкләнде.Шушы өлкәдә дә районыбызның һәм республикабызның ярдәмнәрен тоеп яшибез:

Сабантуй бәйрәмнәре алдыннан күп сыер тотучы 5 гаиләгә саву аппаратлары тапшырылды.

Көз айларында сыер һәм кәҗәләргә 1 млн. 146 мең сумлык субсидия таратылды.

Савым сыерын 8гә кадәр җиткерергә теләүче 4 хуҗалыкка декабрь аенда,мал торагын яхшырту өчен дәүләт тарафыннан 200 мең сум күләмендә кире кайтарылмый торган акчалата ярдәм бирелде.

Яңадан 10 хуҗалык тана алу өчен 15 мең сумлык субсидияалды.

Республика күләмендә халыкның яшәү рәвешен яхшырту ниятеннән яңа карарлар кабул ителеп референдум үткәрелеп килә.Бездә дә референдум уңай үтте,үзарасалым акчасын 200 сумнан жыярга дигән карар кабул иттек. Җирлек буенча 912 кешенең 906 сы үзара салымда катнашты.План 99,3% ка үтәлде.Барлыгы  181 200 сум акча җыелды.Бу акча дәүләт тарафыннан артып кайтканнан соң 906 000 сум булды.Әлеге акчаларга бик күп кенә нәтиҗәле эшләр эшләнелде.Мәсәлән:

1)Сәрдекбаш,Тырыш,Каенлык,Бакча-Сарай авыллары урамнарына өлешчә вак таш җәелде.

2)Сәрдекбаш һәм Яңа Сәрдек авылларында өлешчә урам утлары светодиодный лампаларга алмаштырылды. 

3)Уразай һәм Яңа Сәрдек авылларының су башнялары төсле профнастил калай белән әйләндереп алынды һәм будкалары төзекләндерелде.

4)Яңа Сәрдек һәм Югары Китәк авылларына су насослары алынды.

5)Тырыш һәм Яңа Сәрдек башлангыч мәктәп территорияләренә балалар мәйданчыклары ясалды.

6)Сәрдекбаш авылындагы “Мөхәррәм” чишмәсе төзекләндерелде.

7)Уразай авылының акчасын “Чиста су” программасына катнашу өчен проект эшләтүгә тотачакбыз.

Сәрдекбаш авыл җирлегендә күп кенә эшләр һәрвакыт халык белән киңәшләшеп,аларның ярдәме белән эшләнелә.Халык инициативасы белән Уразай авылында үзара салым акчасыннан тыш өстәмә акча җыеп  урамнарның начар җирләрен рәтләп чыктык.

2015 нче елда Сәрдекбаш авыл җирлеге  Республика  муниципаль берәмлекләре арасындагы конкурста җиңеп 1 млн.сумлык грант отты.Әлеге акчаны җирлекнең 7 авылына да 693678 сумлык светодиодный лампалар куелды.
Шушыннан калган акчага2  шт. 64900 сумга су насосы һәм29900 сумга 5 урам  уты автоматикасы алынды.

Шулай ук Сәрдекбаш авылының “Ләйсән”балалар бакчасына яңа урында 182378 сумга яңа уен мәйданчыгы булдыруга тотачакбыз.  Тырыш,Яңа Сәрдек клубларына 24593 сумга теннис өстәлләре алып куелды.

Нинди генә зур эшкә тотынсак та район  һәм республика җитәкчелегенең зур ярдәмен  тоеп эшлибез.Шушы форсаттан файдаланып районыбыз башлыгы Сергей Димитриевичка рәхмәт сүзләре җиткерәсе килә.

Алга таба да үзебезгә тапшырылган бурычларны тиешле дәрәҗәдә  үтәргә ышандырырга рөхсәт итегез.

Игътибарыгыз өчен зур рәхмәт!

